
Во овој број можете да прочитате за: 

 
 

❖ Лична карта-неколку зборови за училиштето 

❖ Проекти 

❖ Хуманитарни акции 

❖ Натпревари 

❖ Научни катчиња 

❖ Училишни случувања во Oдделенска настава 

❖ Училишни случувања во Предметна настава 

 

 

 

 
 

 

Вести од нашето

 Лична карта - неколку зборови за училиштето 
   ООУ „Гоце Делчев“ е најстарото училиште во Општина Аеродром, лоцирано е во 

населбата Горно Лисиче и постои уште од далечната 1924 година.  

  Во склоп на Централното училиште работи и Подрачното кое е сместено во 

населбата Долно Лисиче. Наставата се одвива на македонски наставен јазик од 

прво до деветто одделение, но и на албански јазик од прво до петто одделение. 

Училиштето располага со 20 стандардни училници во кои учат учениците од 

одделенска и од предметна настава. 

Освен наставниците, во училиштето работи и директор, психолог, педагог, 

дефектолог, секретар, библиотекар, книговодител, технички персонал, но и чичко 

кој се грижи за нашата безбедност. Училиштето има фискултурна сала, трпезарија 

со кујна, библиотека и кабинет за природните науки. 

  Учениците од нашето училиште постигнуваат видни резултати на натпреварите по 

предметите, но и од областа на културното создавање.  

   Училиштето соработува со Локалната средина и секогаш е подготвено за 

соработка и напредување, а во центарот на вниманието ги става учениците. 

 ПРОЕКТИ 

 
 Проект „EКО УЧИЛИШТЕ“ 

 Нашето училиште беше дел од училиштата кои учествуваа во проектот „Еко-
училиште: Да учиме за циркуларна економија, за почиста и здрава животна 
средина“ во организација на Европско движење во Македонија и во соработка со 
Општина Аеродром.  

Основната цел на проектот беше подигнување на свеста кај учениците за 
управување со отпадот и значењето на кружната т.е. циркуларна економија преку 
конкретни активности кои би можеле да бидат спроведени во училиштата. 

Учениците, Димитар Стојановски, Михаела Бундевска, Лена Ѓоргиева, Иван 
Станковски, Ведран Пеев и Калина Анчевска заедно со нивните ментори Анита 
Гајиќ и Магдалена И. Трајковска, изработија проект за воспоставување на систем 
за компостирање во училиштето.  

На 27 февруари во просториите на Советот на Општината им беше свечено 
доделена третата награда.  

 

 

 

 Поставување на смарт табли и нови компјутери 

Во нашето училиште се монтираа 3 смарт табли и 7 десктоп компјутери кои се 
набавија во рамки на проектот за унапредување на основното образование, 
реализирано од Министерството за образование и наука, со поддршка од Светска 
банка.  

 Изградба на спортска сала во Подрачното училиште 
 

Долно Лисиче за првпат добива спортска сала во рамките на подрачното основно 
училиште „Гоце Делчев“ со површина од 650 м2. На почетокот на градежните 
активности присуствуваа в.д. градоначалникот на Општина Аеродром Дејан 
Митески, претседателот на Владата Христијан Мицкоски и министерката за 
образование и наука Весна Јаневска, кои го поставија и камен - темелникот на 
спортската сала. 
 

 Оваа сала, освен за одржување на редовната настава во рамките на 
училиштето, ќе претставува и место каде што жителите на Долно Лисиче ќе можат 
да тренираат и да се запознаат со различни спортови за што досега одеа во други 
населби. 
 

Со оваа сала на младите ќе им се понуди пристап и избор до голем број 
спортови со што се надеваме дека во голема мера ќе се развие спортскиот дух кај 
младата популација во овој дел од Аеродром. 

Хуманитарна акција  

„ХУМАНОСТА НЕ СЕ УЧИ,ТАА СЕ ПОСЕДУВА!“ 

 Да се помага секогаш и во секој момент било кому и на кој било начин, без оглед 
на верска, етничка и национална припадност." Тоа е доблест за секој поединец и не 

прави духовно среќни и побогати.  
 

 По повод Патрониот празник на училиштето, вработените од централното и 
подрачното училиште донираа и подготвија ручек - 235 оброци пире од компир, риба, 
салата, сокче и десерт. 
 

 Вработените и учениците од ова училиште се редовни поддржувачи во борбата 
против гладот, но овој пат на наше задоволство Директорката Даница Кирпијановска 
Соколова со дел од вработените учествуваа и во подготовката на оброците.  
 

 

 

 

 

БИДИ ХУМАН И ТИ!  

НАТПРЕВАРИ 

 

На ден 28 февруари 2025 година во нашето училиште ООУ „Гоце Делчев“ - 

Аеродром беше одржан Општински натпревар по Природни науки на кои се 

постигнаа следниве резултати: 

Вторo место 
 Софија Иваноска IV-1  
 Миа Костовска IV-1                      Ментор: Анита Јовановска Јанеска 

 
 

     Вторo место 
 Јана Маркоска V-1  

 

     Трето место 
 Никола Атанасоски V-2 

 

     Пофалница  
 Николина Станковска V-1  

 

     Учество 
      Теодор Анѓелески V-2                             Ментор: Маре Талеска 
 
 

На 27.2.2025 година, ученичката Михаела Младеновска од V-2 одделение доби 

трета награда за литературна творба на литературен конкурс организиран од 

Противпожарен сојуз на Град Скопје.  

    

                                                                         Ментор: Тајна Јовановска 

  На ден 04.04 2025 година во нашето училиште ООУ „Гоце Делчев“ - Аеродром, 

Скопје беше одржан Регионалниот натпревар по Природни науки 

 Учениците ги постигнаа следниве резултати: 

Вторo место 
 Софија Иваноска IV-1  

 

 ТРЕТО МЕСТО: 

 Јана Маркоска V-1 одд 

 Миа Костовска IV-1 

 Николина Станковска V-1 одд 

 Теодор Анѓелески V-2 одд 

 

 ПОФАЛНИЦА: 

 Никола Атанасоски V-2 одд 

 

РЕГИОНАЛЕН НАТПРЕВАР ПО МАТЕМАТИКА 

ДРЖАВЕН НАТПРЕВАР ПО ПРИРОДНИ НАУКИ 

ИНТЕРНАЦИОНАЛЕН НАТПРЕВАР ПО АНГЛИСКИ ЈАЗИК 

На интернационалниот натпревар по англиски јазик „Verbal Genius“ нашите 

ученици ги поминаа двата квалификациони круга со одлични резултати: 

Марко Велковски IV-3 

Давид Панев IV -3  

Давид Ангеловски IV-3 

Андреј Трпески V -3 

Ученичката Илина Трпеска од VIII -4 го освои третото место. 

Ментор: Јасмина Ѓорѓевска 

Финален шаховски турнир 

На 26.4.2025 се одржа Финалниот екипен турнир за 8-те училишта од општина 

Аеродром каде што нашето училиште го завзема шестото место. На сите 

ученици им благодариме за учеството и трудот што го вложиа за овој натпревар. 

Учениците и понатаму ќе продолжат да се дружат со Шахот, им посакуваме среќа 

за натпреварите што ќе следат понатаму. 

1 МЕСТО за групна маска на Е-КАПИТОЛИЈАДА 2025  

Оваа година нашите најмили првачиња oд I-1 и I-2 одделение се најсреќниии!!!  

Нашите најубави рециклирачки кантички  Освоена награда од сет гарнитура + 

тенда Меркур.  

 

Оваа година учество имаа повеќе ученици од нашето училиште:  

1. Mихаела Јовановска II-1 одд  робот 

2. Марко Марковски II-1 одд  - робот 

3. Лука Конески  II-1 одд - робот 

4. Софија Бошковска, Надја Трпевска, Бојана Пецевска III-1 одд  -Анѓели што 

рециклираат 

5. Александар Дамчевски IV-1 одд. - робот 

6. Илза Љамалари IV-4 одд – фустан од рециклиран материјал 

7. Ајјан Рамадани IV-4 одд - еко- часовник 

Пишаниот збор ја оплеменува душата  

       Во чистиот живот има еден пријатен час кога сонцето им влева на душите свој 

зрак, кога цвеќето им изразува љубов на пчелите, кога биењето на срцето му ја 

открива на човекот својата топлина.... Во тој час, во тие минути на нашето 

постоење постои нешто што може да го стопи и железото, да ги отвори вратите на 

љубовта и добрината...да го стопли телото и да го помилува со својот зрак. 

      Тоа е моќта на пишаниот збор. Збор којшто ја оплеменува душата.  

Тој станува музика за човечкото уво! Да се потрудиме да станеме дел од таа 

музика и ќе ги допреме сите срца! 

  

Гоце Делчев – симбол на слободата 

 

Гоце Делчев беше тој, 

што го поведе народот свој, 

во борба за подобро утре, 

за мир и напредок за сите. 

 

Во борбата за слобода, 

храбро се бореше тој, 

затоа го сака и велича 

народот свој. 

 

Пред бистата твоја 

денес гордо стојам, 

со љубов и почит, 

за тебе стихотворба творам. 

 

 

Изработил: 

Mихаела Јовановска II-1 одд 

Ментор: Весна Василевска  

           Емилија Кузманова 

 

                    

 

Литературно катче 

Песна за Гоце 

 
 

Гоце е херој наш 

што се бореше 

смело за сите нас. 

 

Животот свој не го жалеше 

за слободата наша 

животот го даваше, 

смело тој паѓаше , 

и само за слобода мислеше. 

 

Смело животот го даде 

за слободата наша, 

затоа неговото име 

го славиме,  

и никогаш 

нема да го заборавиме. 

 

 

      Изработил: 

Aња Пешов II-1 oдд. 

Ментор: Весна Василевска 

                 Емилија Кузманова 

 

 

 

 

 

 

 

 

 

 



ООУ „Гоце Делчев“ 

 
 

15 

Песна за Гоце Делчев 

Гоце Делчев, јунак на 

народот, 

борец за слобода, 

учител, визионер и 

револуционер. 

Во секој селанец гледаше, 

другар и верен пријател. 

 

„Јас го разбирам светот 

како поле за културен 

натпревар меѓу народите“, 

така зборуваше со дух 

просветен и верен. 

Не само со пушка, туку и со 

ум, 

ја кроеше иднината, носејќи 

светол зрак во мракот црн. 

 

Низ Пирин, низ Вардар, низ 

Егеј, 

со чекори храбри, 

одеше со срце полно со жар, 

за слодобна Македонија, без 

душман и срам. 

 

Но душманска рака го сретна 

во цут, 

во Баница падна, но не згасна 

тој цвет. 

Денес споменот негов 

живее, како пламен што гори, 

во срцата на народот, низ 

песни и мисли. 

Гоце, ти не си сенка, туку 

вечна светлина, 

во секоја борба за слобода, 

ти си нашата вистина. 

Изработил:  

                                           Дамјан Тасевски V-2 одд 

                                          Ментор: Tајна Јовановска 

СВЕТСКИ МУЗИЧКИ ЅВЕЗДИ СО МАКЕДОНСКИ КОРЕНИ БЕБЕ РЕЏА –  

Вистинското име и е Влета Рекса. Таа е родена во Њујорк, но нејзините родители 

се Албанци со потекло од Дебар, Македонија. Бебе Реџа има големо почитување 

кон нејзините корени. Таа детството го по поминувала во Гостивар со нејзината 

баба, за што има објавено и фотографија од тогаш. Бебе Реџа е пејачка и 

текстописец.  

ШАЌИРА - Нејзината баба, мајка на нејзиниот татко е Македонка. Освен потеклото, 

Шакира ја има преземено и православната вера која е најзастапена во Македонија. 

Нејзините деца имаат исто така православни имиња, Милан и Саша. Таа е позната 

по нејзиниот ориентален танц и специфичната боја на глас. Нејзината појава 

едноставно плени. Што мислите, дали личат овие две пејачки на македонски!?   

Was ist das längste deutsche Wort? 

(Кој е најдолгиот збор на германски јазик?) 

Ob Sie es glauben oder nicht, das längste deutsche Wort besteht aus   

80 Buchstaben und lautet… 

(Верувале или не, најдолгиот германски збор се состои од 80 букви и е…) 

"Donaudampfschifffahrtselektrizitätenhauptbetriebswerkbauunterbeamteng

esellschaft" 

                             

 

Buschtaben-Retsäl 
(Загатка со букви) 

Die deutsche Sprache ist nicht schwer, wenn man sie durch Spiele 

und Rätsel lernt. 

Германскиот јазик не е тежок ако го учите преку игри и загатки.    

 

            

Das Spiel - der/die oder das                         Das  Spiel -das Haus und  die Zimmer          

  

 

           

Woher kommt das Auto?                           Buschtaben-Retsäl 

                               Won uns mit . 

Одделенска настава 
Училишни случувања во Oдделенска настава 

 
Oдбележување на 153 годишнина од раѓањето на Гоце Делчев 

 

На ден 04.02.2025 година, во знак на одбележување на 153 годишнината од 
раѓањето на нашиот патрон и великан Гоце Делчев, нашите ученици изработија 
различни ликовни и литературни творби.  

СЛАВА МУ! 

                                 14 Февруари- Меѓународен ден на дарување книги 

 Меѓународниот ден на мајчиниот јазик 

                         Eдукативно предавање зa безбедност во сообраќајот 
 
На 12.2.2025 година, нашето училиште ООУ „Гоце Делчев“ Аеродром го посетија 
претставници од Републички Совет за безбедност на сообраќајот на патиштата. 
Тие одржаа предавање во III-1,III-2 и III-3 одделение на тема „Правила за малите 
пешаци". 

Учениците разбраа дека тие како пешаци се учесници во сообраќајот и треба да 
ги знаат и почитуваат основните сообраќајни правила. Се потсетија на поимите: 
сообраќај, коловоз, пешачки премин, крстосница, семафор како светлосен 
сообраќаен знак, видови сообраќајни знаци и др. Научија дека улицата не е место 
за нивните игри. На крајот погодуваа гатанки од темата „Сообраќај“ и добија како 

подарок Прирачник со правила за малите пешаци и тетратка.  

Ден на ретките болести 

Учениците од нашето училиште како и училишниот парламент,  преку креативна 

работилница се солидаризираа и ја покажаа својата емпатија не само кон нивните 

другарчиња со ретки болести, туку и кон сите РЕТКИ во светот и предизвиците со 

кои тие секојдневно се соочуваат за своето здравје. 

Одбележување на 5 март - Заштеда на енергијата    

Енергијата е потребна за сите активности на човекот. Енергетската ефикасност 

значи ефикасно користење на енергија без намалување на комфорот. 

        

ВРЕДИ ДА СЕ ШТЕДИ! 

 8 Март – Меѓународен ден на жената 

„Биди горда што си жена. Мудра, достоинствена, храбра и силна, а истовремено и 

нежна и внимателна.“ 

ВЕЛИГДЕНСКИ РАБОТИЛНИЦИ 

Велигден е 

време за 

дарување, 

заедништво и 

радост. 

 

Светлина 

во секој 

дом! 

Да ја чуваме Земјата денес и секој ден! 

7 Април- Светски ден на здравјето 

           

 

9 Мај – Генералка викенд 

          

 

 

 22 април – Денот на Планетата 

Земја! 

Нашите вредни ученици заедно со своите наставници, го 

одбележаа и Денот на Европа 

 

 

 24 Мај, Денот на сесловенските просветители! 

Тие ги поставиле темелите на словенската писменост и литература, ја 

развивале културата кај словенските народи и го ширеле христијанството.  

 

Во чест на нивното значајно дело и белег што го оставиле како наследство на 

идните поколенијата, учениците преку многубројни активности поврзани со нашата 

азбука во чест на словенската писменост го одбележавме овој голем и значен ден. 

Нашите ученици тргнуваа од силата на зборот (моќ, знаења, умеења), а основна 

цел ни беше да ги покажеме големината и значењето на светите словенски браќа.  

 5 мај - Ден македонскиот јазик! 
 

Македонскиот јазик е најзначаен за нашиот идентитет, нашиот дом, нашата 
татковина и нашиот скапоцен завет. 

По тој повод учениците спроведоа низа активности поврзани со азбуката, 
твореа, цртаа, играа со букви. 

 Се додека го чуваме, негуваме, вардиме јазикот наш македонски - ќе може да 
сметаме дека ја имаме и татковината.  

Јазикот е наше најголемо богатство! 

ПАТРОНАТ 

Со гордост и радост го прославивме патронатот на нашето училиште - ООУ 
„Гоце Делчев“! 
 

Овој значаен ден го одбележавме со низа креативни и едукативни активности - 
работилници, исполнети со љубов, знаење и почит кон делото на нашиот Великан. 
 

 

Горди сме и среќни што нашето училиште го носи името негово и продолжуваме 
по неговите чекори - со визија, храброст и стремеж кон подобро утре за сите! 

 

 



ООУ „Гоце Делчев“ 

 
 

36 

Завршен турнир во фудбал 

 На ден 2.6.2025 година во прекрасна фудбалска атмосфера, со голем број на 

учесници на терените на ФФМ во Скопје заврши за оваа учебна година проектот 

„Фудбал сега, фудбал насекаде“. 

 Нашето училиште учествуваше на турнирот и горди се враќаат побогати со едно 
искуство плус. 
 

 

Противпожарна - тактичко показна вежба во нашето училиште 

На 27.5.2025 година во нашето училиште се реализираше симулациска тактичко 

- показна вежба за справување и евакуација при пожар и елементарни непогоди. 

Вежбата се организираше во соработка со Противпожарната бригада на Град 

Скопје и Црвен Крст на општина Кисела Вода.  

Довидување училиште... Добре дојде, лето! 

   

 

 

   

 

 

 

 

 

 

  
 

 

 

      

Добре дојде 

лето! Нека биде 

полно со 

авантури, сонце и 

нови соништа! 

 
 

Детската среќа е бесценето богатство кое 

се искажува низ детските игри и детската 

песна. Децата се најискрените битија кои 

даруваат љубов без да побараат за возврат 

нешто. 

„Најчитачко“ одделение... 
 

На крајот на учебната година, во нашето училиште беше избрано „најчитачко“ 
одделение се со цел се повеќе да се развие љубовта кон книгите и пишаниот збор.  
 

Победник на овој избор е III-2 одделение, бидејќи учениците од ова одделение 
дури 213 пати ја посетија библиотеката и позајмија книга. 
 

Како скромен подарок за поттик, цело одделение доби пофалница за „најчитачко“ 
одделение, а секој ученик доби обележувач за книга за да не заборави до која 
страница е во својата омилена книга за летото. 

       

 Доделување на свидетелства  

Многу насмевки, радости и среќа на детските лица. Успешно заврши учебната 

година во нашето училиште.  

Драги ученици радувајте се, дружете се и соберете многу спомени кои ќе ги 
паметите долго време. 
Ви посакуваме Среќен летен распуст, со нови сили, одморени ве очекуваме во 

септември!  

ПОСЕТИ 

Посета на компанијата „Жито Лукс“ 

На 12.3.2025 година, четвртите одделенија од нашето училиште ја посетија 
компанијата Жито Лукс, каде имаа можност да се запознаат со магијата на 
создавањето леб – од зрното жито до готовиот производ на нашата трпеза.  

Преку оваа едукативна посета, тие научија сé за брашното, како се замесува 
тестото и како се пече вкусниот леб што секојдневно го консумираме.  

Оваа искуствена настава им овозможи да стекнат нови знаења и да ја согледаат 
важноста на квалитетната исхрана. 

Им благодариме на Жито Лукс за ова незаборавно и вредно искуство! 

Посета на археолошкото наоѓалиште „Тумба Маџари“ 

На ден 28.4.2025 година учениците од петтите одделенија беа во посета на 
археолошкото наоѓалиште, неолитската населба „Тумба Маџари".  

Во „Неолитското село“ има изградени неколку куќи во неолитски стил, во кои се 
поставени кукли кои вршат некоја активност, но и предмети, вистински или копии 
на пронајдените, со што на посетителот му се доловува животот во неолитско 

време.  

Посетата се реализираше во рамките на поставените стандарди по историја и 
општество и изучување на темата „Праисторија и историја“.  
Учениците учеа за разликите помеѓу праисторијата и историјата како и за 
одликите на каменото време. 

Предметна настава 
Училишни случувања во Предметна настава 

 На ден 29.01.2025  учениците од 7-1 и 7-2 одделение во ООУ "Гоце Делчев", под 

менторство на нивната предметна наставничка м-р Сузана Станковиќ 

Стефановска, на часовите по ЕТИКА, учеа за биоетиката и нејзината поврзаност 

со нашето здравје. За таа цел тие изработија и презентираа презентации за 

храната и водата, слободите и физичките активности и зависностите кај човекот. 

Учество зедоа сите ученици, давајќи свој креативен придонес во обработката на 

тематските прашања. 

 
 На ден 30.1.2025 година од страна на службени лица од ПС-Аеродром, во рамки 

на програмата на МВР - Безбедност во училиште, се одржа работилница. На 

средбата се зборуваше за Насилство на спортски терени за време на спортски 

натпревар. Службените лица споделија искуства и совети за учениците што не 

треба да се прави на спортски натпревар. Учениците беа запознаени и со 

законските норми и одредби, како и казни за време на насилство на натпревар.  

 На ден 5.2.2025 год.по повод одбележување на „Денот на безбеден интернет 
‘‘во ПОУ од страна на педагогот  на училиштето со учениците од VI 3,VIII -4, IX -3 
одд. се реализираше работилницата  на тема „Врсничко насилство и форми на 
насилство на интернет‘‘ 
На учениците им се дадоа совети и препораки со цел подигнување на свесноста 
кај учениците за потребата од побезбедно и поодговорно користење на онлајн 
технологиите и мобилните телефони  како и намалување на сајбер врсничкото 
насилство. 
 

 
 

На 14.05.2025 во 7-1 одделение во ООУ "Гоце Делчев", под менторство на 
предметната наставничка м-р Сузана Станковиќ Стефановска, на часовите по 
ЕТИКА, беше реализирана работилница на тема "Личната етика - гласот на 
совеста". 

  Е - твининг проект 

 

„Заедно против насилство“ е  Е -твининг проект насочен кон подигање на 
свеста и превенција од сите облици на насилство меѓу младите. Преку едукативни 
активности, работилници,постери,драма и креативни содржини, проектот ги 
вклучува учениците како активни учесници во промоцијата на ненасилно 
однесување, почитување и соработка. Целта е создавање побезбедна и 
поддржувачка училишна средина, каде што гласот на младите е клучен во борбата 
против насилството.Во овој проект учествуваа ученици од 8-4 одделение: 
Илина Трпеска 
Јована Јанкуловска 
Јана Зинзировска. 
Одговорен наставник:Јасмина Ѓорѓевска.    

                         
 

DIY-Creative English Learning е иновативен eTwinning проект , осмислен со цел 

да ги вклучи учениците во создавање на практични наставни помагала за 

унапредување на учењето на англискиот јазик. Учениците соработуваа во 

дизајнирање и изработка на различни едукативни материјали, како што се 

друштвени игри, постери, флеш-картички и многу други. Овие креативни ресурси 

беа разменети со партнерските училишта  од Турција,Полска и Северна 

Македонија,преку традиционални поштенски услуги, со што се поттикна 

интерактивна размена на алатки за учење. 

Проектот не само што го подобри познавањето на англискиот јазик, туку и ја 

поттикна креативноста, тимската работа и меѓукултурната комуникација меѓу 

ученици од различни региони. Проектот се реализираше со учениците од lX -3 

одделение. 

ПОСЕТИ 

Eдукативна посета на центарот за рециклирање „Гринтех“ 

Во рамките на активноста за едукативна посета на Центарот за рециклирање на проектот 

„Рециклирање за почист Аеродром“, на 11.2.2025, учениците од паралелката 8-3 го 

посетија центарот ,,Гринтех” - најголема групација на полето на рециклажа на пластика во 

Југоисточна Европа. При посетата  учениците слушнаа  предавање за потребата од 

рециклирање на пластичниот отпад. Овој проект се спроведува од здружението 

„Иницијатива за европска перспектива“ поддржан од Општина Аеродром. 

        

Посета на Одделот за воздухопловни единици 

На ден 27.05.2025 година, IX-3 oдделение беа во посета при факултетот за 

безбедност, во Одделот за воздухопловни единици во седиштето на 

Хеликоптерската единица за полициски намени во Идризово.  

Цел на посетата беше запознавање на учениците со средствата кои ги поседува 

воздухопловната единица и активностите кои таа ги реализира. Учениците во текот 

на посетата имаа можност да се запознаат со дел од персоналот од 

воздухопловната единица и работата која ја извршуваат. Во тоа насока беа 

изложени неколку воздухоплови во кои истите имаа можност да влезат и одблиску 

да ги разгледаат.  

На 13 јуни 2025 година во нашето училиште се 
доделија свидетелствата на учениците од деветто 
одделение. Со желби за многу успех во иднина, но пред 
се многу здравје и среќа на сите ученици, нашето 
училиште испрати уште една успешна генерација.  
 

Честитки за нашиот ПРВЕНЕЦ НА ГЕНЕРАЦИЈА  
2016-2025 година ученичката Македонка Цветановска 
од IX- 2 одделение. 
 

Директорката Даница Соколова и додели диплома, а 
исто така диплома добија и пофалените ученици Јосиф 
Најдовски од IX-1 одд и Калина Конеска од IX-2 
одделение. 
 

Од името на Директорката на училиштето, 
одделенските раководители, сите наставници и 
вработени во училиштето, на сите ученици им го 
честитаме постигнатиот успех, и им посакуваме смело да 

чекорат во остварување на своите соништа.  

 Екскурзија за деветтите одделенија во Охрид 

    

 

 Еднодневна научна екскурзија за третите одделенија во Лешок 

          

 

 

ЕКСКУРЗИИ И ИЗЛЕТИ 

Спомени кои траат... 

 Настава во природа за V одделение во Охрид 

 Излет во Сарај  

      

          с

Се надеваме дека ова наше издание на Училишниот весник 

ви беше интересно и како и ние, едвај го чекате следното 

дружење! 

До следното дружење со новиот број! 

 

СРЕЌНО ЛЕТО И УБАВ РАСПУСТ! 

 

Зборови за 

крај


